
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tat-28 ta' Gunju, 2006

Citazzjoni Numru. 84/1988/1

Joseph u Carmen konjugi Buttigieg .
VS

Christine Crawford, u
b'degriet tal-20 ta' Lulju, 1988
I-Avukat Dr. Carmelo Galea gie nominat
kuratur Deputat sabiex jirrapprezenta
lill-imsiefra Christine Crawford .

[I-Qorti ,

Rat ic-Citazzjoni li permezz taghha l-atturi, wara i
ppremettew :

llli l-atturi ilhom diversi snin jiehdu hsieb inaddfu u
jikkuraw id-dar numru tnejn u tletin (32) Springs Street,
Xaghra, Ghawdex, proprjeta’ tal-imsemmija Christine
Crawford u fuq inkarigu taghha u jirrendulha servizzi, kuri
u assistenzi numeruzi .

[lli dawn is-servizzi kienu gew rezi bil-patt li jithallas
kumpens gust u adegwat u fil-fatt kien intlahaq ftehim illi I-
konvenuta tbiegh lill-atturi id-dar imsemmija u dawn ma
jippretendu xejn iktar .

[lli pero’ dan I-arrangament ma giex segwit .

lIli meta ricentement l-atturi saru jafu li I-konvenuta ser
tbiegh id-dar taghha lil terzi u talbu li jithallsu I-kumpens li
jigihom din irrifjutat minghajr ebda raguni valida fil-ligi .

Talbu lill-konvenuta tghid ghaliex m’ghandiex din il-Qorti :

1. Tillikwida  |-kumpens  dovut  mill-
konvenuta lill-atturi hlas ghas-servizzi, kuri w assistenzi
rezi minnhom kif fuq inghad .

2. Tikkundanna lill-konvenuta sabiex
thallas lill-atturi s-somma hekk likwidata .

Bl-ispejjez inkluzi dawk tal-mandat ta' inibizzjoni u tal-
mandat ta' impediment ta' safar kontra I-persuna spediti fl-
istess ismijiet.

ll-konvenuta hija mharrka ghas-subizzjoni li ghaliha minn
issa geghda tigi ngunta .

Rat id-dikjarazzjoni tal-fatti ta’ I-atturi, konfermata bil-
gurament taghhom .

Rat in-nota ta' |-ec¢ezzjonijiet tal-konvenut nomine i
permezz taghha ecc¢epixxa illi:

1. lli t-talbiet attrici huma totalment
infondati fid-dritt u fil-fatt, ghaliex Christine Crawford
dejjem hallset lill-atturi sal-angas ¢entezmu dovut lilhom
tax-xoghol illi  huma rrendew lilha, kif jirrizulta
dettaljatament wagqt it-trattazzjoni tal-kawza .

2. lIli minghajr pregudizzju ghall-premess,
huma I-atturi illi huma debituri lejn il-konvenuti u mhux il-
kuntrarju u dan in vista ta' diversi servizzi kuri w assistenzi

Pagna 2 minn 6
Qrati tal-Gustizzja



Kopja Informali ta' Sentenza

rezi mill-konvenuta lill-attrici kemm fMalta kif ukoll fl-
esteru, u dwar dan I-konvenut ec¢cipjent nomine gieghed
formalment jecéepixxi |-kompensazzjoni ghall-finijiet u
effetti kollha tal-ligi ma' kull ammont illi jista' talvolta
jirrizulta illi hu dowvut lill-attur, dejjem minghajr pregudizzju
tas-sottomissjoni tal-konvenut eccipjenti illi Miss Crawford
ma ghandha taghti xejn lill-atturi .

3. Salvi e¢cezzjonijiet ulterjuri fid-dritt u fil-
fatt .

Rat id-dikjarazzjoni tal-fatti tal-konvenut nomine minnu
mahlufa .

Rat id-digriet taghha tat-3 ta' Marzu 1989 fejn gie nominat
l-avukat Dottor Franz Refalo bhala perit legali .

Rat id-digriet taghha tat-13 ta' Ottubru 1999 fejn |-istess
perit legali gie sostitwit bl-avukat Dottor Joseph R. Micallef
fl-istess inkarigu .

Rat id-digriet taghha tat-30 ta' Novembru 2000 fejn il-perit

legali rega’ gie sostitwit fl-istess inkarigu, din id-darba bl-
avukat Dottor Kevin Mompalao .

Rat in-nota ta' I|-e¢Cezzjonijiet ulterjuri tal-konvenut
nomine tat-8 ta' Marzu 2002 .

Rat ir-rapport ta' I-espert taghha pprezentat fis-26 ta' Lulju
2005 u minnu mahluf fid-29 ta' Novembru 2005 .

Rat il-verbal taghha tat-8 ta' Frar 2006 fejn halliet il-kawza
ghal-lum ghas-sentenza .

Rat ukoll il-verbal tad-difensuri tal-kontendenti ta' I-istess
jum fejn irrimettew ruhhom ghar-rapport peritali .

Rat |-atti |-ohra kollha tal-kawza, inkluzi d-dokumenti u
affidavits esebiti u I-verbali tax-xhieda mismugha .

Ikkunsidrat :

llli permezz ta' din il-kawza l-atturi ged jitolbu li, wara i jigi
likwidat il-kumpens dovut lilhom ghas-servigi li jallegaw li
rrendew lill-konvenuta, din tigi kkundannata thallashom I-
ammont hekk likwidat ghal dawn is-servigi .

[l-perit legali, korrettement beda biex ittratta I-e¢cezzjoni
ulterjuri tal-preskrizzjoni kwinkennali . Huwa kien ta' I-
opinjoni illi din I-e¢¢ezzjoni ghandha tigi michuda in vista
tal-Qurisprudenza minnu kkwotata, fis-sens illi din |I-
eccezzjoni hija nkompatibbli ma' |-e¢¢ezzjoni I-ohra tal-
kompensazzjoni mressga mill-istess konvenuta fin-nota ta'
l-e¢cezzjonijiet originali taghha . Din il-Qorti tagbel ma'
tali konkluzjoni u taghmilha taghha . Ghalhekk I-
eccezzjoni ulterjuri tal-preskrizzjoni qed tigi minnufih
respinta .

Dwar il-mertu, wara |i sema' I-provi prodotti mill-
kontendenti," il-perit legali kien fpozizzjoni jikkonferma illi
l-atturi tassew rrendew xi servigi lill-konvenuta li taghhom
ma kienux gew adegwatament ikkumpensati . Infatti, wara
li jaghti espozizzjoni dettaljata dwar il-principji legali i
fughom hija bbazata kawza simili, u kif din it-tip ta' kawza
giet ittrattata sew fid-dottrina legali kif ukoll fil-
gurisprudenza tal-Qrati taghna,® Dottor Mompalao
kkonkluda illi : " ... jhoss illi huwa dritt legali ta' I-atturi illi
Jithallsu ghal dak illi irrendew, zghir kemm huwa zghir, jew
kbir kemm huwa kbir."

Mill-provi prodotti rrizulta illi I-atturi bdew jiehdu hsieb id-
dar tal-konvenuta, mara barranija, fiz-zmien kollu i hija
kienet tkun imsiefra u niegsa minn din il-gzira, kif ukoll
meta kienet tibghat xi mistednin taghha joqghodu fil-post
taghha . L-atturi kienu girien taghha . Dan is-servizz ta'
caretaking ghamluh ghal sittax-il sena, minn xi sena wara
li I-konvenuta akkwistat il-post taghha fix-Xaghra, sa ftit
gabel ma bieghtu . Ghad-dettalji tal-kwalita' u entita' ta' |-
istess servigi u a skans ta' ripetizzjonijiet inutili, ged issir
referenza shiha ghall-provi migbura mill-perit legali, kif
riportati fir-relazzjoni tieghu .

! Ara fol.108 sa 147 tal-process .
2 Ara fol.152 sa 158 ibid.
® Ara fol.156 ibid.

[l-perit legali arbitrio boni viri ffissa rata ta' erba’ liri maltin
(Lm4) fix-xahar bhala kumpens ghas-servigi resi fuq
perijodu ta' I-ewwel tmien (8) snin, u rata ohra ta' ghaxar
liri maltin (LM210) fix-xahar ghall-ahhar tmien (8) snin .
Tenut kont tat-tip ta' servigi resi mill-atturi, I-Qorti tgis din
ir-rata bhala wahda gustifikata .

Ghalhekk jigi li huwa dovut lill-atturi ghall-assistenzi resi
lill-imsemmija Christine Crawford :

Lm 4x12x 8=Lm 384 +
Lm10 x 12 x 8 =Lm 960
Total ta': Lm1344

Taqgbel ukoll illi kif issuggerixxa |-perit legali, ghandu jkun
hemm temperament fil-kap ta' l-ispejjez, in vista tal-fatt tal-
pretensjonijiet xi ftit jew wisq esagerati ta' |-atturi .

Ghal dawn il-motivi, tiddecidi I-kawza billi tilga' t-talbiet
attrici u

1. tiddikjara illi I-konvenut nomine, bhala
kuratur tal-konvenuta msiefra Christine Crawford, huwa
tenut ihallas lill-atturi kumpens ghas-servizzi rezi minnhom
lill-istess Christine Crawford; konsegwentement

2. tillikwida I-kumpens dovut lill-atturi fis-
somma ta' elf tliet mija erba' u erbghin lira maltija
(Lm1344) u

3. tikkundanna lill-konvenut nomine sabiex
ihallas lill-atturi I-ammont hekk likwidati .

L-ispejjez, ghandhom jigu ssoportati, kwantu ghal terz
mill-atturi stess, u zewg terzi mill-konvenut nomine .

